
SOCIALA SAJESO E CIENCALA KONCIENCO

Tre konocata germana ciencisto (la nomo importas nulo por la afero) expresis recente segun la Germana Esperantisto opiniono, ke esus esinta plu bona se la Delegitaro, vidinta la « komprenebla » opozo di la Esperantisti kontre la reformo, rezignis, e ke a la propago di la linguo Esperanto da ol korektita « mankas omna sociala sajeso, nam ol facos nur konfuzigo e destruktos nur la verko ja atingita dum kelka yardeki ».

Certe ni, qui penadas por Ilo, sentas, ke tala opiniono di oportuneso ne povas esar la nia. Sed plu grava kam nia sento, esos bone determinata savo, pro quo ni tute ne povas konsentar ed aprobar la opiniono dil germana ciencisto, e pro quo ni devas trovar ol tute miskomprena pri la L. I. afero. Ton me volas expozar.

Yunatra forteso, pulsanta vivo, potenta urjo existos nultempe e nulube en ula afero qua devas esar penigive edukachata per la klopodi di la yardeki. Ja Volapük e mil altra fakti en la historyo di L. I. montras klare ke l’ideo di linguo helpanta vivas sempre latenta en la homaro, esas sempre pronta vekigesar per liberiganta invento. La penigiva laboro dil yardeki quan on facis por Esperanto valoras nulo por la

